Lingala - Liwa Mikanda ya Nzambe - Free from Death Scriptures

Rome 6:22/23 Kasi sik'oyo bosi'‘bolongwe na boumbu ya masumu pe bokomi
baumbu ya Nzambe; bongo bozwi bolamu, bokémi bosantu penza. Suka na
yango nde bomoi ya seko. "Pamba té lifuta ya masumu ezali liwa; kasi
likabo ya Nzambe ezali bomoi ya seko, na lisanga ya Nkolo na biso Yezu
Kristo.

Rome 8:2 Pamba té tozwi Mibeko ya sika, ya Molimo oyo apesi biso bomoi po
na Yezu Kristo, yango nde moto elongoli biso na boumbu ya masumu oyo
ezalaka komemela bato liwa.

2 Timoté 1:10 Bongo sik'oyo nde ayei kolakisa yango polele, awa Mobikisi na
biso Yezu Kristo ayei komonana. Ye moto asukisi makasi ya liwa, pe
abimiseli biso moi ya sika; yango ezali nde bomoi ezanga suka, oyo tozwi
na nzela ya Sango Malamu.

Banzembo 9:13 Pamba té ye asambisaka bato oyo batangisaka makila;
akanisaka bato oyo bango babomaka, abosanaka kolela ya bato ya mawa
te.

Ezekiya 37:12,13 God open graves & bring out of graves - Koyebisa Ba-Sekelé
20:13 Ebale ezongisi bato oyo babungaki na mai; liwa pe mboka ya bato
bakufa ezongisi bato na yango. Bongo basambisi bango, moto na moto na
makambo oyo ye asalaki.

Matié 27:52 basimetiere efungwani, pe bato mingi ya Nzambe oyo bakufaka
basekwi;

Genesis 2:7 Jehova Mwari akaumba munu ne guruba re nyika, akamufuridzira
mu muno dzake mweya wo upenyu; munu akaba no mweya wo upenyu.
Genesis 6:17; 7:15; 7:22

Misala 17:25 Azalaka na posa té bato basalela ye to bamemela ye eloko ata ya
ndenge nini; pamba té ezali ye moto apesaka bato nyonso bomoi, pema pe
biloko nyonso. (Jobho 12:10)

Koyebisa Ba-Sekelé 13:15 Na sima ezwi nzela ya kopesa bomoi na ekeko
wana, bongo yango ebandi koloba pe kobomisa baoyo nyonso baboyi
kofukamela yango.

Joane 10:10 Moyibi ayaka kaka po na koyiba, koboma pe kobebisa. Kasi ngai
nayei po bato bazala na bomoi, pe bazala na yango mingi koleka.

Koyebisa Ba-Sekelé 22:1 Na sima anjelu alakisi ngai ebale ya mai ya bomoi,
euti epai ya Kiti ya bokonzi ya Nzambe na ya Mwana-Meme, ezali kongenga
lokola kristal.

Joane 4:10 Yezu alobi na ye: "Soki oyebaki ngai, pe soki oyebaki likabo oyo
Nzambe apesaka na bato, mbele yo moto olingaki kosenga ngai mai ya
komela, bongo nalingaki kopesa yo mai ya bomoi."”

Joane 4:14 kasi soki ameli mai oyo ngai nakopesa ye, akoyoka lisusu posa ya
mai té. Pamba té mai oyo ngai nakopesa ye, ekobanda kobimela ye tango



nyonso; yango nde ekopesa ye bomoi ya seko.”

Makambo 13:14 - Banzembo 18:5 Basinga ya liwa ekangaki ngai; nabangaki
lokola moto oyo alingi kodinda na mai.

Jeremya 21:8 - Matié 7:13,14 "Bokota na porte ya moke. Pamba té porte ya
kokotela na mboka ya bato bakufa libela ezali monene, pe nzela oyo
ememaka bato kuna ezali pasi té; yango wana bato mingi balandaka yango.
14 Kasi porte ya kokotela na mboka ya bato bazali na bomoi ezali moke, pe
nzela oyo ememaka bato kuna ezali kaka; yango wana bato mingi
balandaka yango té."

Banzembo 16:10 Pamba té okokaba ngai té na mboka ya bato bakufa; okolinga
té 'té ngai moto na yo nabeba.

Banzembo 23:4 Nkolo, yo ozali Mobokoli na ngai; obatelaka ngai na makama
nyonso. Ata nazali kotambola na molili ya somo, nakoki kobanga eloko té.
Banzembo 30:3 Nkolo, Nzambe na ngai, nabelelaki yo; pe osilisi maladi na

ngai. (Jobho 33:22)

Banzembo 49:15 Bazali kokende lokola bameme oyo balingi koboma; liwa
moto ememaka bango. Etikali moke bato ya bosembo balonga bango;
bakobunga libela na mboka ya bato bakufa. (0Ozé 13:14)

Banzembo 56:14 Pamba té olongoli ngai na liwa, obateli ngai nakweya té; po
natambolaka na miso na yo, nayoka esengo awa na mokili.

Banzembo 68:20 Bopesa Nkolo mersi, mokolo na mokolo; Nzambe asalisaka
biso, amemaka mikumba na biso.

Banzembo 89:48 Kanisa biso, pamba té bomoi ezali mokuse; osalaki bato po
na mwa tango moke pamba.

Banzembo 102:19,20 Bakéma yango po na bato ya eleko oyo ekoya; bongo
bana oyo bakobotama sima bakokumisa Nkolo. 20 Uta na Ndako na ye ya
bosantu, kuna na Likolo, Nkolo agunzami po na kotala mokili.

Banzembo 116:3,8 Basinga ya liwa ezingaki ngai, minyololo ya mboka ya bato
bakufa ekangaki ngai; nazalaki komona pasi pe kobanga. 8 Ya solo, Nkolo,
olongoli ngai na liwa; okausi mai na ngai ya miso, obateli ngai po nakweya
te.

Makambo 10:2 - Rome 5:21 Yango wana, ndenge masumu ezalaki na nguya ya
koboma bato, ndenge moko pe bolamu ya Nzambe ezali na nguya ya
kokémisa bato bosembo, pe ya kopesa bango bomoi ya seko, po na Nkolo
na biso Yezu Kristo.

Matié 15:4 Pamba té Nzambe aloba: 'Botosaka batata na bamama na bino. Oyo
abwakeli tata na ye to mama na ye lisuma, basengeli koboma ye.’

Marko 13:22 Pamba té ba-mesia ya lokuta na baprofete ya lokuta bakobima
ebele, bakosala makamwisi ya ndenge na ndenge po, soki nzela ezali,
bakosa ata bato oyo Nzambe aponi. (Ezekiya 13:17-23)

Joane 5:28,29 Bokamwa té, tango ezali koya oyo bato nyonso bakundama na
simetiere bakoyoka mongongo na ngai 29 pe bakobima. Bato oyo basalaki
malamu bakosekwa po na kozwa bomoi; kasi baoyo basalaki mabe



bakosekwa po na kozwa etumbu.” (Ezaya 26:19)

Joane 10:27/28 Bameme na ngai eyokaka mongongo na ngai; nayebi yango pe
yango elandaka ngai. "Napesi yango bomoi ya seko; bongo yango ekobeba
ata mokolo moko té. Moto moko té akoki kobotola yango na maboko na
ngai,

Joane 11:43,44 Sima ya maloba wana, agangi na mongongo makasi: "Lazare,
bima!" 44 Moto oyo akufaki abimi; makolo na maboko ezalaki ya
kokangama, pe elongi na ye elingamaki na elamba. Yezu alobi na bango:
"Béfungola ye pe bétika ye atambola.”

Joane 12:17 Mokolo Yezu abimisaki Lazare na simetiere pe asekwisaki ye,
bato mingi bazalaki kuna; bongo batambwisaki sango yango.

Joane 17:2 Pamba té otii ngai Mokonzi ya bato nyonso, po napesa bomoi ya
seko na bato nyonso oyo opesaki ngai.

1 Korente 15:19-26 Soki tozali kotia mitema na Kristo kaka po na makambo ya
mokili oyo ya se, tozali bato ya mawa koleka bato nyonso. 20 Kasi ezali
boye té! Ya solo, Kristo asekwa. Na kati ya bato oyo bakufa, ye azali moto
ya liboso oyo asi‘asekwa. 21 Pamba té, liwa eyaki po na moto moko;
ndenge moko pe, kosekwa eyaki po na moto moko. 22 Lokola bato nyonso
basengeli kokufa po bazali na molongo ya Adamu, ndenge moko pe bato
nyonso bakosekwa po bazali na molongo ya Kristo. 23 Kasi moto na moto
azali na tango na ye. Kristo nde azali moto ya liboso; bato ya Kristo
bakolanda ye, mokolo ye akozonga. 24 Bongo mokolo ya suka ekoya: Kristo
akosukisa banguna na ye nyonso oyo bato babengaka "bakonzi ya Likolo na
se", pe akozongisa bokonzi na maboko ya Nzambe Tata. 25 Kasi Kristo
asengeli kozala Mokonzi tii mokolo Nzambe akotia banguna nyonso na se
ya makolo na ye. 26 Pe liwa ezali monguna na ye ya suka.

2 Korente 1:9,10 Ya solo, nazalaki komona lokola nde basi'bakatelaki ngai
etumbu ya liwa. Esalamaki bongo po natia motema na ngai moko té, kasi
bobele na Nzambe oyo azali na nguya ya kosekwisa bato. 10 Ezali nde
Nzambe moto abikisaki ngai na liwa, pe ye kaka moto akobikisa ngai
lisusu. Ya solo, natieli ye motema 'té akobanda kobikisa ngai tango nyonso.

2 Korente 3:5/6 Ezali ngai moko té moto namikomisi moto ya kokoka, kasi
Nzambe nde moto akomisi ngai motoya kokoka, po nazala mosali ya
Boyokani ya Sika. Na Boyokani yango, Nzambe akomi kaka mibeko té, kasi
apesi biso Molimo na ye. Pamba té mibeko ememaka liwa, kasi Molimo
apesaka bomoi.

Kolose 1:21,22 Bino pe liboso bokabwanaki na Nzambe; bokémaki banguna na
ye po na mabe oyo bozalaki kokanisa pe kosala. 22 Kasi sik'oyo, po na liwa
ya Kristo oyo azwaki nzoto ya bomoto, Nzambe alimbisi masumu na bino,
po bokoma bato ya bosantu pe ya kokoka penza na miso na ye.

2 Timoté 3:8,9 Ndenge banganga-kisi ya Ejipte, Janes na Jambres bazalaka
koboya makamwisi oyo Moize alakisaki bango, se bongo bato wana bazali
koboya makambo nyonso ya solo. Mitema na bango ebeba, pe bondimi na



bango ekoma ya pamba. 9 Nzokande bakokende mosika té, po bato nyonso
bakomona 'té bazali bazoba, ndenge ba-Ejipsien bamonaka banganga-kisi
na bango. (Ezekiya 13:17-23)

Ba-Ebré 2:9 Kasi makambo tomoni, yang'oyo: na mwa tango moke ye azalaki
na se ya ba-anjelu, bongo ayei kozwa lokumu monene po na pasi oyo
ayokaki. Ezali na bolamu ya Nzambe nde Yezu akufaki, po abikisa moto
nyonso.

Ba-Ebré 2:14,15 Lokola bana wana bazali bato, Yezu pe akomaki moto lokola
bango, na tina 'té na liwa na ye asukisa zabolo oyo asimba bokonzi ya liwa,
15 bongo asilisa boumbu ya baoyo bazali kobanga liwa tango nyonso.

Ba-Ebré 11:5 Enok, po na bondimi na ye, akufaka té. Nzambe amemaka ye na
Likolo po azala epai na ye, yango wana azalaki komonana lisusu té. Liboso
'té atombola ye, Nzambe ayebisaka Enok 'té azalaki kosepela na ye.

1 Piere 3:18 Pamba té Kristo pe akufaki mbala moko likolo ya masumu ya
bato; ye moto ya malamu akufaki na esika ya bato ya mabe, po amema bino
epai ya Nzambe. Akufaki po azalaki moto lokola bato nyonso, kasi
asekwaki po azali na nguya ya Molimo.

2 Piere 1:3 Na makasi na ye ya Nzambe, Yezu apesi biso nyonso oyo ekoki po
tosepelisa Nzambe na bomoi na biso mobimba. Ye moto abengi biso pe
asali 'te toyeba ye; alakisi biso lokumu pe nguya na ye,

2 Piere 2:1,3 Baprofete ya lokuta bazalaka na kati ya bato ya Israel; ndenge
moko pe balakisi ya lokuta bakozala na kati na bino. Bakokotisela bino
mateya oyo ememaka liwa; bakoboya kutu ata Mokonzi oyo alongolaki
bango na boumbu; boye bakomilukela liwa ya mbalakaka. 3 Lokola
bakotonda na lokoso ya mbongo, bakobanda kokosa bino po bazwa biloko
na bino. Kasi Nzambe alalaka té; asi'akatela bango etumbu ya liwa ya seko.

1 Joane 3:14 Biso toyebi 'té tolongwe na liwa pe tokomi na bomoi, pamba té
tozali kolingana. Nzokande moto oyo alingaka bandeko na ye té, atikali
moto akufa.

1 Joane 5:11 Maloba wana ya Nzambe elakisi 'té ye asi'apesa biso bomoi ya
seko; tozwaka yango po na Mwana na ye.

Koyebisa Ba-Sekelé 21:6 Pe abakisi: "Esili! Nazali Ebandeli pe Suka! Moto oyo
azali na posa ya mai, nakomelisa ye mai ofele; akozwa yango na esika mai
ya bomoi ebimelaka. (Makambo 14:27)

Jobho 5:2; 33:4; 34:22

Ezekiya 13:17-23 God delivers the souls of His people from witchcraft.

Ezaya 28:15,18 covenant with death, & agreement with hell - God breaks them

Ezaya 5:24 rotten root Joel 1:12 withered joy

0zé 13:15 dry spring & dry fountain

